
TXIRRINDULARITZA 

AITOR OSA IBANESTO.COM TALDELKO KARRERISTA 

«Proba handietan 
aurrean ibili naitekeela 
erakutsi diot taldeari» 

Aitor Osak maila bikaina eman du Espainiako Vueltan. Aurreneko 

euskal txirrindularia izan da sailkapen nagusian -9. postuan-, 

eta mendiko etapetan onenen mailan aritu da itziartarra. 

Egunkaria 2001 eko urriaren 4a 

«Salamancatik abiatu ginenean, sinatuko nuen 
Vueltan bederatzigarren amaitzea, baina aukeran 
etapa bat irabaztearen truke aldatuko nuke» 

TALDEAREKIN GORABEHERAK 

" «Tourretik kanpo geratu ginenean ika-mikaren bat 
izan genuen taldearekin, baina Vueltan bat maila 
onean aritzen denean ez da arazorik izaten» 

Ekaitz Agirre I DONOSTIA 

Eguraldiak bizikletan ibiltzeko 
gonbitarik egin ez arren, atzo 
goizean entrenatzen aritu zen 
Aitor Osa, euripean. Espainiako 
Vuelta igandean amaitu arren, 
denboraldia ez baita amaitu zi
klistentzat. Orain arte eginda
koaz eta egiteke dagoenaz hitz 
egin dugu itziartarrarekin. 
• Igandean amaitu zen Es
painiako Vuelta. Bederatzi
garren postuan amaitu ze
nuen, aurreneko euskaldu
na. Gustura al zaude eginda
koarekin? 
Bai. Salamancatik abiatu gine
nean sinatuko nuen Vueltan be
deratzigarren amaitzea. Aukera 
edukita, ordea, etapa bat irabaz
tearen truke aldatuko nuke sail
kapena, baina gustura nago 
egindako lanarekin. 
• Etapa garaipena ez duzu 
lortu, baina ez da izan saiatu 
ez zarelako. 
Saiatu bai, baina indar pixka bat 
falta izan dut etaparen bat ira
bazteko. 
• Taldeak ere maila bikaina 
eman du. Bost etapa garai
pen, mendiko sailkapena, 
erregularitatea, taldekako 
sailkapena. Ezin gehiago es
katu. 
Egia da. Vuelta hasieran inork 
ez gintuen aintzat hartzen. Ma
drila iristean, aldiz, bai. Salto 
handia egin genuen hasieratik 
amaierara, hiru astean zehar. 
Bost etapa irabaztea eta gaine
ra, zuk esan bezala, beste hiru 
sailkapen horiek ere eskuratzea 
ez dago batere gaizki ez. 
• Sailkapen nagusirako bo
rrokan txirrindulari bat falta 
izan duzue. Lastima Juan Mi
guel Mercadoren azken aste
ko beherakada. 
Lastima bai, baina indarrik ez 
zuelako geratu da podiumetik 
kanpo Mercado. Despiste ba
tengatik podiuma galtzea litza
teke lastima, baina besteak in
dartsuago daudenean ezin da 
ezer egin, eta beste ziklista ba
tzuk indartsuago zeuden. 
• Frantziako Tourretik kan
po geratu zinen. Espainiako 
Vueltan egindakoarekin ate
ra al duzu arantza hori? 
Bai, nik uste baietz. Gogo han
diekin ekin nion Vueltari, proba 

handietan aurreko postuetan 
ibiltzeko txirrindulari baliaga
rria naizela erakutsi nahi nuela
ko. 
• Tourretik kanpo geratu on
doren, izan zenuten bi anaiek 
ika-mika ibanesto.com talde
arekin. Ondoren, bi urterako 
berritu zenuten kontratua. 
Harremanak bideratu al di
ra? 
Bai, Tourretik kanpo geratu gi
nen garai hartan izan genuen 
ika-mika pixka bat, baina Vuelta 
hasi aurretik gauzak bere onera 
itzuli ziren, eta Vueltan bat mai
la onean aritzen denean ez da 
arazorik izaten. 
• Taldeak behintzat ez du 
zuen kexarik izango, hiru as
teko itzulietan zuek izan za
retelako ibanesto.comeko 
txirrindulari onenetakoak. 
Beno, Vueltan Mercado nire au
rretik sailkatu da, baina bai, era
kutsi diegu ez direla damutuko 
guri bi urterako berritu izanaz. 
Unai hirugarrena izan zen Giro
an eta ni bederatzigarrena Vuel
tan. 
• Denboraldia amaitzeko 
Munduko Txapelketak falta 
dira. Larunbatean emango 
dute zerrenda, baina zu Lis
boan izango zarela ziurtzat 
ematen da. Zein asmorekin 
joango zara? 
Egia esan, niretzat aukera gutxi 
izango da, Oscar Freirerentzat 
lan egin beharko baitugu. Ihe
saldiren batean sartzen ahale
ginduko naiz, eta tropela haus
teko ahaleginetan adi egoten 
ere bai. 
• Denboraldia amaitzear da. 
Pentsatzen dut indarrak ez 
dituzula soberan izango. 
Bai, urrian gaude eta hori igarri 
egiten da. Munduko Txapelke
takjokatuta beste hiru klasiko 
korrituko ditut, Italian. Hilaren 
20an izango da azkeneko proba. 
Horiek amaituta bizikleta gan
barara. 
• Aurten egindakoaz zer ba
lorazio egiten duzu? 
Denboraldiaren aurreneko er
dian, Euskal Bizikletajokatu ar
te, gaizki ibili nintzen. Arazo fisi
koak izan nituen eta ezinean ari
tu nintzen. Hortik aurrera, or
dea, hobetu egin nuen eta itxu
razko denboraldi amaiera ari 
naiz egiten. 


